
O‘zbekiston va jahon hamjamiyati

Xilolaxon Mustapova 
Asadbek Sultonboyev

XOʻJAND 
KELISHUVI
– MARKAZIY 
OSIYODA 
GEOSIYOSIY 
BARQARORLIK-
NING YANGI 
POGʻONASI

Zamonaviy dunyoda mintaqaviy ham-
korlik mamlakatlar uchun barqarorlik 

va iqtisodiy taraqqiyotni ta’minlashning muhim 
vositasi sifatida alohida ahamiyatga ega. Bir-
biriga mustahkam tarixiy-madaniy rishtalar 
bilan bogʻlagan Oʻzbekiston, Tojikiston va 
Qirgʻiziston bugun integratsiya va strategik 
hamkorlikning yangi bosqichiga qadam 
qoʻymoqda. 

Tarix davomida Markaziy Osiyo mam-
lakatlari doimo yaqin siyosiy, iqtisodiy va 
madaniy aloqalarga ega boʻlib kelgan. 
Bugun mustaqil davlat sifatida mavjud boʻl-
gan Oʻzbekiston, Tojikiston va Qirgʻiziston 
tarixan chambarchas bogʻlangan. Bugun 
uch davlat rahbarlarining sa’y-harakatlari 
bilan strategik hamkorlik yangi bosqichga 
koʻtarilib, mintaqaning barqaror rivojlanishi 
uchun mustahkam zamin yaratmoqda. Oʻrta 
asrlarda bu uch mamlakat savdo, madaniyat 
va diplomatik aloqalarni rivojlantirgan Ipak 
yoʻlining muhim qismi boʻlgan. 

Oʻzbekiston, Tojikiston va Qirgʻiziston 
oʻrtasidagi davlatlararo hamkorlik soʻnggi 
oʻn yillikda sezilarli oʻzgarishlarni boshdan 
kechirdi. Bu davlatlar mustaqillikka erishgach, 
koʻp tomonlama munosabatlar izchil rivojlandi. 
Bugungi kunda iqtisodiyot, savdo, transport, 
xavfsizlik, madaniyat sohalarida hamkorlik 
jadal kengayib bormoqda. Xususan, uch 
mamlakat oʻrtasidagi tovar ayirboshlash hajmi 
oshishi, strategik infratuzilma va energetika 
loyihalariga qoʻshma sarmoya kiritilishi natija-
sida iqtisodiy hamkorlik mustahkamlandi. 
Mamlakatlar oʻrtasidagi transport va savdo 
yoʻlaklari qulay va samarali boʻlib, integratsiya 
uchun yangi imkoniyatlar yaratdi. 

Sovet Ittifoqi parchalanganidan soʻng, 
uch mamlakat oʻzaro munosabatlarda jid-
diy muammolarga duch keldi. 1991 yilda 
mustaqillikka erishgach, bu uch davlatning har 
biri muayyan siyosiy va iqtisodiy muammolarga 
duch keldi. Davlat chegaralari, suv va yer 
boʻyicha kelishmovchiliklar, shuningdek, 
davlatlar oʻrtasidagi tovarlarni tashish bi-
lan bogʻliq muammolar munosabatlarni 
murakkablashtirdi1. Ayniqsa, Tojikiston va 
Qirgʻiziston oʻrtasidagi chegara muammolari 
juda ham ogʻriqli masala edi. Anklavlar, bahsli 
hududlar, etnik kesishmalar, suv va yoʻllardan 
foydalanishdagi kelishmovchiliklar tinchlikka 
tahdid qiladigan minalar maydoniga aylangan 

edi. Qirgʻiziston va Tojikiston oʻrtasida umumiy 
davlat chegarasi 972 kilometrni tashkil etadi2. 
Chegara hududida Tojikistonning ikkita ekslav 
hududi Vorux va Qayragʻoch mavjud3. Ikki 
davlat oʻrtasida beshta chegara oʻtish punktlari 
mavjud. Chegaraga yaqin hududlarida 
Qirgʻizistonning 10 ta va Tojikistonning 13 ta 
qishloqlari mavjud4. Bu hududlar koʻp yillar 
davomida xavfli hududlar hisoblangan. 2022- 
yil sentabrdagi Botken qurolli toʻqnashuvi 
artilleriya, dron va zirhli texnika qoʻllangan 
jang mintaqada nechogʻli nozik vaziyat hukm 
surayotganini fosh etdi. Oʻnlab insonlar halok 
boʻldi, yuzlab odam yaralandi, minglab aholi 
evakuatsiya qilindi5. Ushbu voqealar muammo 
shunchaki diplomatik xususiyatga ega emasligi, 
balki xavfsizlik uchun bevosita tahdidligini 
koʻrsatgan. Shundan soʻng ikki mamlakat 
maxsus xizmatlari rahbarlari – Qamchibek 
Tashiyev va Saymumin Yatimov yopiq formatda, 
bosqichma-bosqich muzokara olib borishni 
boshladi. Uch yil davomida sun’iy yoʻldosh 
xaritalari oʻrganilib, anklav – Voruxning rasmiy 
maqomi huquqiy jihatdan mustahkamlandi, 
hududlar almashinuvi mexanizmi ishlab 
chiqildi va betaraf transport yoʻlagi ochildi. Bu 
shartnoma shunchaki majburiy kelishuv emas, 
balki ongli, yetuk fuqarolik pozitsiyasi ifodasidir. 
Jarayon ortida insonlar hayotini saqlab 
qolish, ishonchni qayta tiklash va barqaror 
kelajak yaratish umidi yotibdi. Natijada, 2025 
yilning 13 martidan Qirgʻiziston va Tojikiston 
prezidentlari mamlakatlar oʻrtasidagi davlat 
chegarasi toʻgʻrisidagi shartnomani imzoladi6. 
Tojikiston-Qirgʻiziston chegarasida 2021 yildan 
beri yopilgan ikkita nazorat-oʻtkazish punkti 
faoliyati qayta tiklandi. 14 martdan Bishkekdan 
Dushanbe va Xoʻjandga aviaqatnovlar yoʻlga 
qoʻyilgan. Bundan tashqari, ikki mamlakatning 
chegaraoldi hududlari oʻrtasida avtobus qatnovi 
tiklanadi. Muzokaralar yakunida Qirgʻiziston 
va Tojikiston prezidentlari jami 16 ta hujjat, 
jumladan, “Doʻstlik va yaxshi qoʻshnichilik 
aloqalarini yanada mustahkamlash toʻgʻrisida” 
qoʻshma deklaratsiya imzoladi. Savdo hajmini 
500 million dollarga yetkazishga kelishib 
olindi va Markaziy Osiyo – Janubiy Osiyo 
– 1000 (CASA-1000) elektr energiyasini 
uzatish va savdosi loyihasini ishga tushirishni 
tezlashtirishga tayyor ekanligini bildirdi. 
Ushbu uchrashuvdan keyin Xoʻjand shahrida 
Oʻzbekiston, Tojikiston va Qirgʻiziston oʻrtasida 

davlat chegaralarining tutash nuqtasi toʻgʻrisida 
shartnoma tuzilishi kelishib olingan edi. 

2025-yilning 31-martida Tojikiston Respub-
likasining Xoʻjand shahrida uch doʻst va qardosh 
davlat rahbarlari – Oʻzbekiston Respublikasi 
Prezidenti Shavkat Mirziyoyev, Tojikiston 
Respublikasi Prezidenti Imomali Rahmon va 
Qirgʻiziston Respublikasi Prezidenti Sadir 
Japarovlar ishtirokida tarixiy Xoʻjand sammiti 
boʻlib oʻtdi. Tojikiston Respublikasi, Qirgʻiziston 
Respublikasi va Oʻzbekiston Respublikasi 
oʻrtasida “tarixiy hujjat” deb atash mumkin 
boʻlgan “Abadiy doʻstlik toʻgʻrisida”gi uch davlat 
chegaralarining tutash nuqtasi toʻgʻrisidagi 
Xoʻjand deklaratsiyasining imzolanishi yana 
bir bor tinchlik qadriyatlari va barcha mavjud 
muammolarni yaxshi qoʻshnichilik, oʻzaro 
hurmat, tushunish ruhida, muloqot yoʻli bilan 
hal etish usullarini qoʻllab-quvvatlashga 
undaydi. Ushbu shartnomani imzolagandan 
soʻng, davlat rahbarlari “bugundan boshlab uch 
davlat chegaralari abadiy doʻstlik, chinakam 
yaxshi qoʻshnichilik va konstruktiv sheriklik 
chegarasiga aylanishiga” ishonch bildirishdi7. 
Davlatimiz Rahbari tadbir davomida soʻzlagan 
nuqtida aytganidek: “Bugun tariximizda 
ezgulik va hamjihatlikning yana bir yorqin 
sahifasi ochildi. Ildizi tutash uch xalq – oʻzbek, 
tojik, va qirgʻizni birlashtirgan, ularning tinchlik 
va doʻstlik yoʻlidagi azaliy intilishlarini aks 
ettirgan Doʻstlik stelasining ochilishi nafaqat 
mintaqamiz, balki butun dunyo uchun ulkan 
ahamiyatga ega tarixiy voqeadir”8, – dedi. Bu 
oʻz navbatida Markaziy Osiyo davlatlarining 
mintaqa rivoji uchun tengma-teng hissa 
qoʻshishga tayyorligini bildirmoqda. 

Xoʻjand shahrida boʻlib oʻtgan uchrashuvi 
suv resurslarini taqsimlash, savdo-
iqtisodiy hamkorlik, xavfsizlikni ta’minlash 
kabi transchegaraviy muammolarni hal 
etishda muhim platforma boʻlib xizmat qildi. 
Markaziy Osiyo mintaqasi ogʻir iqtisodiy 
sharoitlar va chegaralarni belgilash boʻyicha 
kelishmovchiliklar tufayli uzoq davom etgan 
muammolarni boshdan kechirgan. Ularni hal 
etish boʻyicha birgalikdagi sa’y-harakatlar 
butun mintaqa uchun bebaho foyda keltiradi. 
Uch davlat chegaralarining tutash nuqtasi 
toʻgʻrisidagi shartnoma imzolangani nafaqat 
siyosiy, balki tarixiy-madaniy jihatdan ham 
muhim voqea sifatida baholanmoqda. Bu 
tarixiy sammit hisoblanib, mavjud chegara 

va suv resurslaridan foydalanish boʻyicha 
muammolar oʻz yechimi topdi. Xususan, 
kelishuv natijasida Oʻzbekiston, Tojikiston va 
Qirgʻiziston oʻrtasida quyidagi yoʻnalishlarda 
faol hamkorlik yangi bosqichga koʻtarildi: 
iqtisodiyot va savdo sohasida umumiy 
bozorlar, xorijiy sarmoyalarni kengaytirish 
va infratuzilma loyihalari, mintaqadagi suv 
resurslari va gidroelektr stansiyalaridan 
oqilona foydalanish, yangi tranzit yoʻnalishlarini 
yaratish va yuklarni tashishni soddalashtirish, 
mamlakatlar oʻrtasidagi ilmiy, ta’lim va madaniy 
aloqalarni mustahkamlash, zamonaviy 
tahdidlarga, jumladan, terrorizm, giyohvand 
moddalar savdosi va uyushgan jinoyatchilikka 
qarshi kurash. Bu hamkorlik yoʻnalishlari 
mamlakatlarning konstruktiv siyosati bilan 
yanada kengroq va samarali faoliyati yuritishi 
kutilmoqda. Uch tomonlama hamkorlik 
jadal rivojlanib borayotganini hisobga olsak, 
kelgusida mamlakatlar integratsiyasi yanada 
kengayishi kutilmoqda. 

Davlatimiz rahbarining Qirgʻiz Respublikasi 
Prezidenti Sadir Japarov bilan uchrashuvida 
ikki davlat oʻrtasidagi savdo-iqtisodiy aloqalar 
rivojlanib borayotgani, tovar ayirboshlash hajmi 
yil boshidan buyon 70 foiz oshgani qayd etildi. 
Energetika va transport kommunikatsiyalari 
sohasidagi yirik mintaqaviy loyihalar, jumladan, 
Xitoy – Qirgʻiziston – Oʻzbekiston temir yoʻli 
qurilishini jadallashtirish masalalari muhokama 
qilindi9. 

Uch davlat rahbarining Xoʻjanddagi 
uchrashuvi, aytish mumkinki, katta bayramga 
aylanib ketdi. Chunki endi chegaralar boʻyicha 
nizolar yoʻq, endi bir davlat askari ikkinchi 
davlat hududi tomon oʻq otmaydi. 

“Bugun xalqlarimiz uchun haqiqatan 
ham katta va uzoq kutilgan bayram. Biz uch 
davlat chegaralarining tutash nuqtasi haqidagi 
tarixiy shartnomani imzoladik. Bundan buyon 
chegaralar – birodarlik chiziqlari, yangi 
imkoniyatlar, bunyodkorlik va hamkorlik 
makonidir”, – dedi Prezidentimiz Xoʻjand 
sammitida10. Xoʻjand shahrida boʻlib oʻtgan 
uchrashuvlarning yana bir muhim natijalari uch 
davlatning davlat chegaralari hududida qardosh 
davlatlar oʻrtasidagi mustahkamlangan 
doʻstlik, yaxshi qoʻshnichilik, ishonch va 
strategik sheriklik munosabatlarining yangi 
ramziy Doʻstlik majmuasining ochilishi 
boʻldi. Bu yodgorlik tarixiy meros boʻlib, 

mamlakatlarimiz oʻrtasidagi munosabatlarning 
uzoq muddatli rivojlanishiga xizmat qiladi. 
Davlat rahbarlarining davlat chegaralarini 
delimitatsiya qilish borasidagi harakatlari 
mintaqa barqarorligi, iqtisodiy rivojlanishi, 
mamlakatlar aholisi farovonligini ta’minlashda 
katta ahamiyatga ega. Chegaralarning 
ochilishi qoʻshma dasturlarni amalga oshirish, 
mintaqaning iqtisodiy va ijtimoiy imkoniyatlarini 
kengaytirish uchun sharoit yaratmoqda. Madrid 
avtonom universiteti Osiyo tadqiqotlar markazi 
professori Ispaniya sharqshunoslar uyushmasi 
bosh kotibi, turkshunos olim Xesus Xil mazkur 
kelishuv haqida quyidagi fikr bildiridi: “Xoʻjand 
shahrida boʻlib oʻtgan uchrashuv qardosh 
davlatlar oʻrtasidagi yaxshi qoʻshnichilik, 
ishonch va strategik sheriklikni rivojlantirishga 
intilishining yangi bosqichida namoyon 
boʻlmoqda. Bayram kunlari qoʻshma konsert 
dasturlari tashkil etilishi, transport va savdo 
infratuzilmasini rivojlantirish taklifi bildirilishi 
fuqarolar turmush tarzini yaxshilash, yoshlar 
imkoniyatini kengaytirishga alohida e’tibor 
qaratilayotganidan dalolat”. Shuningdek, Xitoy 
ijtimoiy fanlar akademiyasi Rossiya, Sharqiy 
Yevropa va Markaziy Osiyo instituti katta ilmiy 
xodimi Li Yunxening fikricha mazkur uchrashuv 
Oʻzbekiston, Tojikiston va Qirgʻiziston 
rahbarlarining uch tomonlama uchrashuvi 
mintaqaviy hamkorlikni mustahkamlash, 
Markaziy Osiyoda barqarorlikni ta’minlash 
yoʻlida muhim qadamdir. Doʻstlik stelasi 
ochilishi qardosh davlatlar oʻrtasidagi yaxshi 
qoʻshnichilik, ishonch va strategik sheriklik 
ramziga aylandi. Oʻzbekiston Prezidentining 
amaliy hamkorlikni rivojlantirishga qaratilgan 
tashabbuslari alohida e’tiborga loyiq. 
Birinchidan, yuqori darajadagi faol, ishonchli 
aloqa yuzaga kelayotgan muammolarni hal 
qilish va qoʻshma loyihalarni ilgari surishga 
yordam beradi. Ikkinchidan, iqtisodiy 
oʻsishni ragʻbatlantirish va aholi farovonligini 
oshirishda chegaradosh viloyatlar oʻrtasidagi 
yaqin hamkorlikni rivojlantirish muhim. 
Bojxona ob’ektlarini takomillashtirish, qulay 
savdo-logistika infratuzilmasini yaratish, uch 
tomonlama savdo maydonchasini yaratish 
boʻyicha takliflar juda oʻrinli. Uchinchidan, 
sanoat kooperatsiyasi loyihalarini qoʻllab-
quvvatlash, qoʻshma investitsiya kapitalini 
bosqichma-bosqich koʻpaytirish yangi ish 
oʻrinlari yaratish va hudud raqobatbardoshligini 

oshirishga xizmat qiladi. Toʻrtinchidan, 
transport tizimlarini rivojlantirish, jumladan 
avia reyslar chastotasini oshirish va yangi 
avtobus yoʻnalishlarini ishga tushirish 
xalqlar oʻrtasidagi aloqani mustahkamlash, 
turizmni rivojlantirishda asqotadi. Nihoyat, 
“yashil” energiya va transport sohasidagi 
yirik mintaqaviy loyihalar, suv va ekologiya 
sohasidagi dasturlarni ilgari surish mintaqa 
barqaror rivojlanishi, ekologik muammolar 
hal etilishida muhim ahamiyatga ega. Xoʻjand 
uchrashuvi nafaqat Markaziy Osiyoda 
mintaqaviy integratsiya va geosiyosiy 
barqarorlikni ta’minlash yoʻlidagi muhim qadam 
boʻldi, balki tarixiy ziddiyatlarning muloqot 
va muzokaralar orqali samarali hal etilishi 
mumkinligini amalda koʻrsatdi. Ushbu tarixiy 
sammit natijasida Oʻzbekiston, Tojikiston va 
Qirgʻiziston oʻrtasidagi koʻp yillik chegaraviy 
kelishmovchiliklarga huquqiy yechim topilib, 
uzoq davom etgan ishonchsizlik muhitini 
bartaraf etishga asos solindi. Biroq, Xoʻjand 
uchrashuvining muvaffaqiyati bilan birga, 
kelgusida duch kelinishi mumkin boʻlgan 
qiyinchiliklar va xavotirlar ham mavjud. 

Birinchidan, mintaqadagi suv resurslarini 
boshqarish va foydalanish, ayniqsa, 
transchegaraviy daryolar boʻyicha kelishuvlar 
doimo murakkab masala boʻlib kelgan. Suv 
tanqisligi va iqlim oʻzgarishining salbiy ta’siri 
kelajakda yana yangi kelishmovchiliklarni 
keltirib chiqarishi ehtimoli mavjud. 

Xulosa qilib aytganda, Xoʻjand uchrashuvi 
Markaziy Osiyoda doʻstlik, ishonch va 
strategik hamkorlik ruhini mustahkamlab, 
mintaqaning tinch va farovon kelajagi uchun 
mustahkam poydevor qoʻydi. Ikkinchidan, 
iqtisodiy integratsiya jarayonida mintaqa 
davlatlarining iqtisodiy salohiyati va rivojlanish 
darajasidagi tafovutlar ba’zi sohalarda 
nomutanosibliklar va raqobat muammolarini 
yuzaga keltirishi mumkin. Xorijiy sarmoyalarni 
jalb qilish va umumiy infratuzilma loyihalarini 
amalga oshirishda davlatlar oʻrtasida uygʻun 
va muvofiqlashtirilgan siyosat yuritilishi zarur 
boʻladi. Shuningdek, xavfsizlik sohasidagi 
hamkorlik, xususan, terrorizm, ekstremizm va 
giyohvandlikka qarshi kurashda ham davomiy 
va samarali chora-tadbirlar talab etiladi.

REZYUME

Hilolaxon MUSTAPOVA,  Asadbek SULTONBOYEV

XO‘JAND KELISHUVI – MARKAZIY OSIYODA GEOSIYOSIY BARQARORLIKNING 
YANGI POG‘ONASI

Mazkur maqolada O‘zbekiston, Tojikiston va Qirgʻiziston davlat chegaralarining tutash nuqtasi toʻgʻrisidagi 
shartnomaning imzolanishi nafaqat siyosiy ahamiyatga ega, balki tarixiy-madaniy jihatdan ham muhim

voqea ekanligi tahlil qilingan. Ushbu sammit Markaziy Osiyo geosiyosiy pozitsiyasida muhim rol oʻynab, 
chegara va suv resurslaridan foydalanish boʻyicha muammolarga yechim topdi. Iqtisodiyot, savdo, sarmoya, 
infratuzilma, suv resurslari, tranzit, ilmiy, ta’lim, madaniy aloqalar va xavfsizlik sohalarida hamkorlik 
yangi bosqichga ko‘tarilganligi ta’kidlangan. “Do‘stik” stelasining ochilishi qardoshlik ramzi sifatida 
qayd etilgan. Uch tomonlama hamkorlikning jadal rivojlanishi mintaqa integratsiyasini kengaytirish, 
sanoat, qishloq xo‘jaligi va innovatsion texnologiyalar sohalarida yangi imkoniyatlar yaratishi mumkinligi 
ko‘rsatilgan. Shuningdek, uchrashuv mintaqada ishonchli hamkorlikning yangi davrini boshlab bergani, 
o‘tmishdagi muammolarni bartaraf etishga qaratilganligi xulosa qilingan.

Kalit soʻzlar: аnklav, xavfsizlik zonasi, delimitatsiya, integratsiya, geosiyosat, iinfratuzilma, tranzit, suv 
resurslari, transchegaraviy muammolar.

SUMMARY

Hilolakhon MUSTAPOVA, Asadbek SULTONBOEV

THE KHUJAND AGREEMENT – A NEW STAGE OF GEOPOLITICAL STABILITY IN 
CENTRAL ASIA

This article analyzes the signing of the agreement on the junction point of the state borders of Uzbekistan, 
Tajikistan, and Kyrgyzstan, emphasizing that it is not only politically significant but also an important 
event from a historical and cultural point of view. This summit plays a crucial role in the geopolitical 
position of Central Asia, finding solutions to problems related to borders and the use of water resources. It 
is emphasized that cooperation in the fields of economy, trade, investment, infrastructure, water resources, 
transit, science, education, cultural ties, and security has reached a new level. The opening of the ‘‘Dustlik’’ 
(Friendship) stele is noted as a symbol of kinship. The rapid development of trilateral cooperation is shown 
to be able to expand regional integration and create new opportunities in the fields of industry, agriculture, 
and innovative technologies. It is also concluded that the meeting launched a new era of reliable cooperation 
in the region, aimed at eliminating past problems.

Keywords: enclave, security zone, delimitation, integration, geopolitics, infrastructure, transit, water 
resources, transboundary problems.

РЕЗЮМЕ

Хилолахон МУСТАПОВА, Асадбек СУЛТОНБОЕВ

ХУДЖАНДСКОЕ СОГЛАШЕНИЕ – НОВЫЙ ЭТАП ГЕОПОЛИТИЧЕСКОЙ 
СТАБИЛЬНОСТИ В ЦЕНТРАЛЬНОЙ АЗИИ

В данной статье анализируется вопрос государственных границ Узбекистана, Таджикистана и Кы-
ргызстана на примере подписания соглашения, которое является не только политически значимым, 
но и важным событием с исторической и культурной точек зрения. Этот саммит играет ключевую 
роль в геополитическом положении Центральной Азии, находя решения проблем, связанных с гра-
ницами и использованием водных ресурсов. Подчеркивается, что сотрудничество в областях эко-
номики, торговли, инвестиций, инфраструктуры, водных ресурсов, транзита, науки, образования, 
культурных связей и безопасности вышло на новый уровень. Открытие стелы «Дустлик» (Друж-
ба) приводится в качестве символа родства. Отмечено, что стремительное развитие трехсторонне-
го сотрудничества способно расширить региональную интеграцию и создать новые возможности 
в областях промышленности, сельского хозяйства и инновационных технологий. Также делается 
вывод, что встреча положила начало новой эре надежного сотрудничества в регионе, направленной 
на устранение прошлых проблем.

Ключевые слова: aнклав, зона безопасности, делимитация, интеграция, геополитика, инфраструк-
тура, транзит, водные ресурсы, трансграничные проблемы.

